
OPERATORI I BLERJEVE TË PËRQENDRUARA SH.A 
 

                                                                                                                           Tiranë, më 02.10.2025 

 
 

 

PROCESVERBAL – Tipi i kontratës - Mall  

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM   

(Ky procesverbal është për efekt publikimi bashkë me dokumentet e tenderit) 

 

OBJEKTI I PROCEDURËS: “Blerje e Distilatorit automatik për percaktimin e 

karakteristikave të distilimit në presion atmosferik të nënprodukteve te naftës, sipas 

standardit EN ISO 3405” 

 

KODI PËRKATËS NË FJALORIN E PËRBASHKËT TË PROKURIMIT (FPP): 

Aparate analizues 38432000‐2 

Aparat distilimi, filtrimi dhe pastrimi 42910000‐8 

 

VLERA E FONDIT LIMIT TË  KONTRATËS: 3,626,111.11 (tre milionë e gjashtëqind e njëzet 

e gjashtë mijë e njëqind e njëmbëdhjetë pikë njëmbëdhjetë) lekë pa TVSH. 

 

Në bazë të nenit 21, pika 2, të Ligjit nr.162/2020 “Për prokurimin publik” (të ndryshuar)  nenit 2, 

pika 2/c dhe nenit 78, pika 2, të VKM-së  nr. 285, datë 19.05.2021 “Për miratimin e rregullave të 

prokurimit publik” (i ndryshuar), Autoriteti/Enti Kontraktor, Operatori i Blerjeve te Perqendruara, 

ka hartuar procesverbalin për argumentimin dhe miratimin e specifikimeve teknike dhe kritereve për 

kualifikim për proçedurën e sipërcituar, me përmbajtjen si më poshtë: 

 

Shtojca 8 

2. KRITERET E VEÇANTA TË KUALIFIKIMIT 

1. Ofertuesi duhet të paraqesë: 

 

a. Formularin Përmbledhës të Vetëdeklarimit, sipas shtojcës 9 

b. Sigurimin e Ofertës, sipas Shtojcës 4;  

Argumentimi: Kriteret e mesiperme jane vendosur ne perputhje me Nenin 82 “Formulari 

permbledhes i vetdeklarimit” dhe Neni 83 ”Sigurimi i ofertes”, te Ligjit Nr.162/2020 “Për 

Prokurimin Publik” i ndryshuar  si dhe ne mbeshtetje te nenit 26, nenit 30, pika 1, te VKM-së Nr.285, 

datë 19.5.2021 “Për Miratimin e Rregullave të Prokurimit Publik: citojme Neni 83 i LPP “Autoriteti 

kontraktor duhet të kërkojë paraqitjen e sigurimit të ofertës nga ofertuesit në të gjitha llojet e 

procedurave të prokurimit, me përjashtim të procedurave të prokurimit me vlerë të vogël”, Neni 82, 

i LPP “1. Bashkë me dorezimin e kerkesave per pjesemarrje ose te ofertave, autoritetet ose entet  

kontraktore pranojne si prove paraprake ne vend te disa vertetimeve te leshuara nga autoritetet 

publike ose pale te treta, formularin permbledhes te vetdeklarimit, sipas parashikimeve te ketij ligji. 

Permbajtja e ketij formulari percaktohet ne rregullat e prokurimit publik”. 

 

2. Ofertuesi duhet të paraqesë: 

2.1 Kapacitetin profesional të operatorëve ekonomikë:   

Referuar pikës 1 të shtojcës 8, ofertuesi duhet të deklarojë se përmbush kriteret e përgjithshme të 

pranimit/kualifikimit. Këto kritere duhet të plotësohen me dorëzimin e vetëdeklaratës me shkrim të 

subjektit, në ditën e hapjes së ofertës, sipas Shtojcës 9. 

 

 Argumentimi: Kërkesa e mësipërme bazohet në nenin 76 të ligjit nr. 162, datë 23.12.2020 “Për 

prokurimin publik” të ndryshuar dhe nenit 25 të VKM-se nr. 285, datë 19.05.2021 "Për miratimin 

e Rregullave te Prokurimit Publik" të ndryshuar. 

 

2.2 Kapaciteti ekonomik dhe financiar:         

1.  Operatorët ekonomikë duhet të paraqesin vërtetim për xhiron vjetore për vitet financiare (2022, 

2023, 2024), ku vlera e xhiros për të paktën një nga vitet e periudhës së kërkuar duhet të jetë jo më 

e vogël se 40% e vlerës së fondit limit. Kriteri konsiderohet i përmbushuar nëse operatorët 

ekonomikë arrijnë vlerën e xhiros minimale, në të paktën një vit të periudhës së kërkuar. 

Argumentimi: Kërkesa e mësipërme është në nenin 77, pika 3, të ligjit nr. 162, datë 23.12.2020 

“Për prokurimin publik” të ndryshuar; nenin 43 pika 2/c e 3 dhe nenin 55 pika 4 të VKM nr. 285, 

datë 19.05.2021 “Për miratimin e rregullave të prokurimit publik”te ndryshuar ku përcaktohet se: 

“Në këtë lloj procedure prokurimi, autoritetet kontraktore duhet të mbajnë në konsideratë të 

përcaktojnë kritere të thjeshtuara pranimi, me qëllim nxitjen e pjesëmarrjes së bisnesit të vogël dhe 

të mesëm. Kërkesat ekonomike financiare duhet të kërkohen në raport me objektin e prokurimit, duke 

marrë në konsideratë që plotësimi i këtyre kërkesave mund të bëhet vetëm me paraqitjen e xhiros 

vjetore të realizuar nga operatorët ekonomikë. Vlera e xhiros së kërkuar në këtë lloj procedure 

prokurimi nuk mund të tejkalojë 40% të vlerës së përllogaritur të kontratës, sipas parashikimeve në 

nenin 43, të këtyre rregullave.” 

 

Në nenin 43 të VKM nr. 285, datë 19.05.2021 “Për miratimin e rregullave të prokurimit publik”te 

ndryshuar përcaktohet se: 

“2. Vlera e xhiros minimale vjetore që u kërkohet operatorëve ekonomikë nuk mund të tejkalojë: a) 

dyfishin e vlerës së përllogaritur të kontratës ose lotit, në procedurat e prokurimit mbi kufirin e lartë 

monetar; b) vlerën e përllogaritur të kontratës ose lotit , në procedurat e prokurimit ndërmjet kufirit 

të lartë dhe të ulët monetar; c) 40 % të vlerës së përllogaritur të kontratës ose lotit, në procedurat e 

prokurimit nën kufirin e ulët monetar, dhe në kontratat e shërbimit me natyrë intelektuale, ku nuk 

mbizotërojnë aspektet fizike të veprimtarisë dhe që kërkojnë ekspertizë të posacme. 

 3. Kërkesa për plotësimin e kapaciteteve financiare konsiderohet e përmbushur nëse operatorët 

ekonomikë arrijnë vlerën e xhiros minimale, në të paktën një vit të periudhës së kërkuar nga 

autoriteti/enti kontraktor.” 

 

Përcaktimi i viteve të kërkuara për paraqitjen e vërtetimit të xhiros vjetore është bërë bazuar në 

pikën 2 të  nenit 61, të Ligjit nr.29/2023“Për tatimin mbi të ardhurat”, të ndryshuar ku përcaktohet 

se: “ Deklarata tatimore vjetore dorëzohet në organin tatimor jo më vonë se data 31 mars e vitit 

pasardhës të vitit tatimor për të cilin dorëzohet deklarata”. Vendosja e këtij kriteri bëhet me qëllim 

krijim e bindjes tek Autoriteti Kontraktor, për aftësinë ekonomike dhe financiare të operatorëve 

ekonomik ofertues, duke vërtetuar nëpermjet dokumenteve të kërkuara, se zotërojne kapacitet 

ekonomike dhe financiare për të përmbushur kontratën sic është parashikuar nga Autoriteti 

Kontraktor.  

Përcaktimi i vlerës së kërkuar argumentohet si më poshtë: Vlera e kërkuar jo më e vogël se 40% e 

vlerës së fondit limit është brenda kufirit të përcaktuar ne nenin 43 pika 2/c të VKM nr. 285, datë 

19.05.2021 “Për miratimin e rregullave të prokurimit publik” te ndryshuar, për procedurat 

nënkufirin e ulët monetar, vlerë e mjaftueshme për të vërtetuar se operatorët ekonomikë i zotërojnë 

kapacitet ekonomike dhe financiare për të përmbushur kontratën sic është parashikuar nga 

Autoriteti Kontraktor.  

 

2.3 Kapaciteti teknik: 

1. Operatori ekonomik duhet të paraqesë dëshmi për furnizimet e mëparshme të ngjashme të kryera 

gjatë 3 (tre) viteve të fundit nga data e shpalljes së njoftimit të kontratës, në vlerën jo më pak 

se 20% e vlerës së fondit limit. Këto furnizime të mëparshme, të ngjashme, duhet të vërtetohen 

me dokumentacionin si më poshtë: 

 

a) Kur furnizimet e ngjashme janë realizuar me ente publike, operatori ekonomik duhet të 

paraqesë vërtetimin e lëshuar nga enti publik për përmbushjen me sukses të kontratës dhe/ose 

faturat tatimore të shitjes të plotësuara sipas kërkesave të legjislacionit në fuqi dhe të 

deklaruara në organet tatimore, ku të shënohen datat, shumat dhe sasitë e mallrave të 

furnizuara.  

b) Kur furnizimet e ngjashme janë realizuar me subjekte private, operatori ekonomik duhet të 

paraqesë faturën përkatëse tatimore të shitjes të plotësuara sipas kërkesave të legjislacionit 

në fuqi dhe të deklaruara në organet tatimore, ku të shënohen datat, shumat dhe sasitë e 

mallrave të furnizuara.  

 

Argumentimi: Kërkesa e mësipërme është përcaktuar bazuar në nenin 77 pika 4 të ligjit nr. 162, 

datë 23.12.2020 “Për prokurimin publik” të ndryshuar  dhe nenit 55, pika 4 të VKM nr. 285, datë 

19.05.2021 “Për miratimin e Rregullave të Prokurimit Publik”, të ndryshuar ku përcaktohet se: 
“Lidhur me kërkesat për përvojën e ngjashme, vlera e kërkuar në procedurat e thjeshtuara duhet të 

jetë: b) Për kontratat e mallrave dhe shërbimeve vlera totale e kërkuar duhet të jetë në një vlerë jo 

më të madhe se 20% të vlerës së përllogaritur të kontratës, që prokurohet dhe që është realizuar 

gjatë tri viteve të fundit, nga data e shpalljes së njoftimit të kontratës. 

 

Me anë të këtij kriteri kërkohet që operatorët ekonomikë të dëshmojnë që kanë përvojën e nevojshme 

për të zbatuar kontratën, prandaj është kërkuar që furnizimet  e mëparshme të ngjashme të jenë ne 

vlerën jo më pak se 20% të vlerës së fondit limit. Kjo vlerë është vendosur duke marrë parasysh 

përcaktimet e bëra në nenin 55, pika 4/c të VKM nr 285 dt 19.05.2021 për “Për miratimin e 

rregullave të prokurimit publik” (i ndryshuar) duke qenë se vlera e fondit është brenda kufirit 

monetar që zhvillohet procedura e hapur e thjeshtuar. Përqindja e kërkuar është konsideruar e 

nevojshme për të provuar besueshmërinë dhe përvojën e operatorëve ekonomik ofertues, si dhe 

aftësinë e tyre në ofrimin e mallrave të ngjashëm me objektin e prokurimit për realizimin me sukses 

të kontratës.  

 

 

2. Operatori ekonomik ofertues duhet të jetë i pajisur dhe të paraqesë çertifikata të lëshuara nga 

organizmat e vlerësimit të konformitetit, të akredituara nga organizmi kombëtar akreditues, ose 

organizma ndërkombëtare akreditues, të njohur nga Republika e Shqipërisë, në përputhje me 

objektin e prokurimit, si më poshtë: 

 

ISO 9001 “Mbi sistemet e menaxhimit të cilësisë” ose ekuivalent (e vlefshme) 

 

Argumentimi: Ky kriter eshte vendosur ne perputhje me piken 1 te nenit 79 te Ligjit 

nr.162/2020”Per Prokurimin Publik” i ndryshuar, ne te cilen gjejme te percaktuar se: “1. 

Autoriteti ose enti kontraktor për të vërtetuar se punët, mallrat ose shërbimet, objekt prokurimi, 

i plotësojnë kërkesat e cilësisë, mund t’u kërkojë ofertuesve të paraqesin certifikatatë lëshuara 

nga një organ i vlerësimit të konformitetit, i akredituar nga organizmi kombëtar i akreditimit ose 

organizma ndërkombëtarë akreditues, të njohur nga Republika e Shqipërisë. Kjo dispozitë 

zbatohet edhe kur kërkesat teknike u referohen kualifikimeve të kandidatit ose të ofertuesit.”  

Ky kriter gjen mbeshtetje ne piken 1 te nenit 44 te VKM nr 285 date 19.05.2021 “Per Miratimin 

e Rregullave te Prokurimit Publik” i ndryshuar ku percaktohet se: “1. Autoriteti/enti kontraktor, 

për të vërtetuar se punët, mallrat ose shërbimet, objekt prokurimi, i plotësojnë kërkesat e cilësisë, 

mund t’u kërkojë ofertuesve të paraqesin certifikata të lëshuara nga një organ i vlerësimit të 

konformitetit, i akredituar nga organizmi kombëtar i akreditimit ose organisma ndërkombëtarë 

akreditues, të njohur nga Republika e Shqipërisë, vetëm nëse ato janë të argumentuara dhe të 

lidhura ngushtësisht dhe në mënyrë të drejtpërdrejtë me objektin e prokurimit. Sa më sipër, ky 

kriter shërben për njohjen e kapacitetit të operatorëve ekonomikë ofertues dhe aftësinë e tyre 

teknike dhe profesionale për të furnizuar artikuj cilësorë dhe që janë prodhuar / vendosur në 

treg sipas standardit të sipërpërmendur.  

 

ISO 9001 ose ekuivalent përcakton kërkesat për një sistem menaxherial të cilësisë dhe mund të 

implementohet dhe të çertifikohet nga çdo shoqëri, pavarësisht dimensioneve apo fushës së 

aktivitetit. ( e nevojshme për objektin e prokurimit, të cilin AK kërkon të kryhet me cilësi dhe në 

kohë ). Duke parë objektin e prokurimit, autoriteti kontraktor vlerëson të nevojshme të kërkojë 

që operatorët ekonomikë ofertues të jenë të pajisur me certifikata të cilësisë në përputhje me 

objektin e prokurimit, me qëllim që furnizimet të kryhen me cilësi sipas çertifikatës ISO të 

mësipërme.  

3. Operatori ekonomik duhet të dorëzojë Autorizim/Marrëveshje me prodhuesin/distributorin e 

autorizuar nga prodhuesi per artikullin objekt prokurimi. Operatori ekonomik ofertues në rast 

paraqitje autorizimi/marrëveshje nga distributori i autorizuar nga prodhuesi duhet të provojë 

lidhjen ndërmjet prodhuesit dhe distributorit zyrtar të autorizuar nga prodhuesi. Autorizimi duhet 

të përmbajë të dhëna të plota të prodhuesit si: (telefon, fax, e-mail, website) të nevojshme për 

autoritetin kontraktor në rast verifikimi  nga ana e tij. 

 

Argumentim: Kërkesa e mësipërme bazohet në nenin 77 të ligjit Nr. 162, datë 23.12.2020 “Për 

prokurimin publik”, i ndryshuar dhe në nenin 40 pika 8 të VKM Nr. 285, datë 19.05.2021 “Për 

miratimin e rregullave të prokurimit publik”, i ndryshuar, ku përcaktohet se: “Autoriteti/enti 

kontraktor, përveç kërkesave të parashikuara në këtë nen, mund të përcaktojë kritere të tjera të 

veçanta, në varësi të objektit që prokurohet, të cilat i vlerëson të nevojshme për ekzekutimin me 

sukses të kontratës.” 

 

Autoriteti kontraktor, duke qenë se është përfituesi direkt i kontratës objekt prokurimi, është në të 

drejtën e tij të garantohet për besueshmërinë, cilësinë dhe kapacitetet e operatorëve ekonomikë 

ofertues. Autorizimi i prodhuesit është nje dokument i rëndësishëm, pasi përvecse tregon origjinën 

e mallit që kërkohet në procedurë, garanton se ofertuesi është i autorizuar për ofrimin tek Autoriteti 

Kontraktor të këtij malli, nisur edhe nga rëndësia dhe specifikat që ka malli objekt prokurimi. Në 

këtë kontekst, është domosdoshmërisht në dobi të përfituesve finale për mallra sa më cilësore, pra 

garanci për zbatimin me rigorozitet të furnizimit të mallit. Në këtë mënyrë provohet dhe aftësia reale 

e operatorit ekonomik për të realizuar kontratën në cilësi, sasi e kohë. Kjo garanci lidhet njëkohësisht 

edhe me treguesin cilësor të mallit që kërkohet të blihet e që është prodhuar në standardet apo 

prodhues të zyrtarizuar. Ky kriter është në përpjestim me natyrën dhe përmasat e kontratës dhe lidhet 

drejtpërdrejtë me aftësitë organizative, reputacionin dhe besueshmërinë e Operatorit Eekonomik 

ofertues për aftesitë teknike. Kjo kërkesë i shërben autoritetit kontraktor për njohjen e mundësisë së 

Operatorit Eekonomik për përmbushjen me sukses të kontratës. Kërkimi i autorizimit nga prodhuesi 

ose distributori i autorizuar për mallin është një masë e mirë për të mbrojtur interesat e institucionit 

dhe për të siguruar një prokurim të drejtë dhe transparent. 

 

 

 

4. Operatori ekonomik duhet të paraqesë katalog / skedë teknike për mallin objekt prokurimi, ku të 

përfshihen edhe specifikimet teknike te hollësishme, në mënyrë që të provohet pajtueshmeria me 

specifikimet teknike sipas dokumenteve të tenderit. Nëse katalogu/ët  / skeda teknike janë në 

gjuhë të huaj duhet të shoqërohen nga një përkthim i noterizuar në shqip. 

 

Argumentimi: Ky kriter është vendosur në përputhje me nenit 77 pika 4 të Ligjit Nr. 162, datë 

23.12.2020 “Për prokurimin publik” të ndryshuar dhe pikën 6/b, të nenit 40, të VKM Nr. 285, datë 

19.05.2021 “Për miratimin e rregullave të prokurimit publik” të ndryshuar. Kërkesa për paraqitjen 

e katalogëve/skedës teknike nga prodhuesi është një kërkesë e domosdoshme pasi i jep mundësinë 

Autoritetit kontraktor si Organ Qëndror Blerës verifikimin e përputhshmërisë së specifikimeve 

teknike të artikujve të ofertuar nga operatorët ekonomikë me specifikimet teknike të kërkuara. 

Kërkesa për katalogun /skedës teknike ka disa avantazhe: Besueshmëria e informacionit: Një 

dokument teknik garanton që informacioni të jetë i saktë dhe i përditësuar. Përputhshmëria me 

specifikimet teknike: Siguron që produktet e ofruara përputhen me specifikimet teknike të kërkuara 

në dokumentet e prokurimit. Parandalimi i mashtrimeve: Redukton rrezikun e mashtrimeve ose të 

ofrimit të produkteve të falsifikuara. 

Për sa më sipër AK krijon siguri dhe garanci se mallrat me të cilët do të furnizohet janë sipas 

specifikimeve të përcaktuara në DST. Ky katalog/skede teknike do të shërbejë gjithashtu edhe në 

procesin e marrjes në dorëzim të pajisjes objekt prokurimi  nga Autoriteti Kontraktor përfitues  për 

të kryer krahasueshmërinë e specifikimeve teknike gjatë marrjes në dorëzim të tij.  

5. Operatori ekonomik duhet të paraqesë deklaratë se pajisja e ofertuar është sipas normave të 

Konformitetit EC/Certifikatë CE ose ekuivalente e saj, si dhe të deklarojë se në momentin e 

dorëzimit, pajisja do të shoqërohet me Deklaratën e Konformitetit EC/ Certifikatë CE ose 

ekuivalente e saj, që vërteton të dhënat teknike, standartin e prodhimit sipas kërkesave mbi 

standartin e përcaktuar në specifikimet teknike). 

 

Argumentimi: Kërkesa e mësipërme është përcaktuar bazuar në nenin 77 dhe 79 të Ligjit nr. 

162, datë 23.12.2020 “Për Prokurimin Publik” të ndryshuar, neneve 8, 9,10,11 dhe 12 i ligjit nr. 

10489 date 15.12.2011 “Për tregtimin dhe mbikqyrjen e tregut të produkteve jo ushqimore”, 

nenin 40 pika 8 dhe nenin 44 të VKM nr. 285, datë 19.05.2021 “Për miratimin e Rregullave të 

Prokurimit Publik”, të ndryshuar. Me anë të këtij kriteri, autoriteti kontraktor kërkon të sigurohet 

se, operatori ekonomik do të garantojë se malli i ofruar është cilësor dhe sipas standarteve të 

kërkuara në dokumentet e tenderit. 

Deklarata nga operatori ekonomik se pajisja e ofertuar është sipas normave të Konformitetit 

EC/Certifikatat CE ose ekuivalente e saj dhe në momentin e dorëzimit të pajisjës në Autoritetin 

Kontraktor përfitues pajisja të shoqërohet me Deklaratën e Konformitetit EC / Certifikatat CE 

ose ekuivalente e saj, kërkohet për të demostruar përmbushjen e kërkesave për të gjitha aktet 

ligjore apo nënligjore të zbatueshme ndaj produktit, përfshire dhe procedurën e vlerësimit të 

konformitetit, sipas moduleve përkatëse. 

 

6. Operatori ekonomik duhet të paraqesë një deklaratë, ku merr përsipër instalimin dhe kalibrimin 

e pajisjes pas dorëzimit të saj në përputhje të plotë me udhëzimet e prodhuesit. 

Argumentim: Kërkesa e mësipërme është përcaktuar bazuar në nenin 77 pika 4,të ligjit nr. 162, 

datë 23.12.2020 “Për prokurimin publik” i ndryshuar dhe pika 8 e nenit 40, të VKM nr. 285, datë 

19.05.2021, “Për miratimin e Rregullave të Prokurimit Publik” i ndryshuar, me anë të këtij kriteri 

kërkohet që operatorët ekonomikë të deklarojnë se do të kryejnë instalimin dhe kalibrimin e pajisjes 

pas dorëzimit të saj në përputhje të plotë me udhëzimet e prodhuesit, brenda afatit të parashikuar.  

 

7. Operatori ekonomik duhet të deklarojë se do të marrë përsipër trajnimin e stafit teknik për 

përdorimin e pajisjes në momentin e vënies në punë të saj. 

 

Argumentim: Kërkesa e mësipërme është përcaktuar bazuar në nenin 77 pika 4,të ligjit nr. 162, 

datë 23.12.2020 “Për prokurimin publik” i ndryshuar dhe pika 8 e nenit 40, të VKM nr. 285, datë 

19.05.2021, “Për miratimin e Rregullave të Prokurimit Publik” i ndryshuar, me anë të këtij kriteri 

kërkohet që operatorët ekonomikë të deklarojnë se do të kryejnë trajnimin e stafit përdorues të 

pajisjes, me qëllim arritjen e funksionimit të saj sa më optimal gjatë kryerjes së distilimeve. 

8. Operatori ekonomik duhet të lëshojë një deklaratë për periudhën minimale 12 mujore të 

garancisë së mallit objekt prokurimi, nga dita e vënies në punë. 

 

Argumentim: Kërkesa e mësipërme është përcaktuar bazuar në nenin 77 pika 4, të ligjit nr. 162, 

datë 23.12.2020 “Për prokurimin publik” të ndryshuar dhe pika 8 e nenit 40, të VKM nr. 285, datë 

19.05.2021, “Për miratimin e Rregullave të Prokurimit Publik”. Me anë të këtij kriteri kërkohet që 

operatorët ekonomikë të deklarojnë se marrin përsipër periudhën e garancisë për mallin e 

prokuruar. Kjo deklaratë shërben si garanci për Autoritetin Kontraktor përfitues që malli i lëvruar 

është në përputhje me specifikimet teknike dhe në rast defekti që vjen nga prodhimi të ndodhur 

brenda periudhës së garancisë, të kryhet zëvendësimin ose riparimi i tyre pa pagesë. 

 

Të gjitha dokumentet duhet të jenë origjinale ose kopje të noterizuara.  

Rastet e mosparaqitjes së një dokumenti, ose dokumente me të dhëna të rreme ose të pasakta, 

konsiderohen kushte për skualifikim. 

II. Argumentimi i specifikimeve teknike: 

 

Specifikimet teknike për “Blerje e Distilatorit automatik për percaktimin e karakteristikave të 

distilimit në presion atmosferik të nënprodukteve te naftës  sipas standardit EN ISO 3405” 

 

Aparati distilator automatik shërben për përcaktimin e karakteristikave të distilimit në presionin atmosferik 

të produkteve të naftës. Ky aparat duhet të testojë në përputhje të plotë me standardet:   ASTM D 86; D 850; 

D 1078; ISO 3405; ISO 918 (tretësat organike); IP 123; IP195 ose ekuivalentet e tyre. 

 Njësi plotësisht  automatike të distilimit atmosferik  të nënprodukte të naftës. 

 Funksion i plotë i kontrollit automatik të temperaturës dhe vëllimit të distiluar. 

 Kontroll automatik të temperaturës së kondensatorit dhe marrësit me saktesi 0.1 0 C. 

 Përsëritshmëria e volumit të rikuperuar 0.5 ml ose me mire. 

 Detektor për llojin e pllakës bazë të ngrohësit. 

 Përcaktimi automatik nga aparati, i dimensioneve tё balonit, nё varёsi tё metodikёs. 

 Ftohje e lëngshme ose me teknologjinë Peltier. 

 Ndryshimi  të  ASTM D 86 nga grupi në grup. 

 Pozicionimi automatik i ngrohësit kur fillon distilimi. 

 Standardet e sigurisë: 

                     - Vetë-kontroll automatik në nisjen e punës të instrumentit, 

                     -Pajisur me sensor flake dhe një sistem automatik të fikjes së zjarrit. 

                     - Zbulimi automatik të shuarjes së zjarrit që mund të perdorë gaz inert. 

                     - Sasia e lёndёve volatile qё dalin nё ambient gjatё distilimit, tё jetё sa mё e vogёl. 

 Software me metoda të standardizuara të paracaktuara dhe mundësi për krijim metodash të 

personalizuara, me ekran  TFT-LCD me prekje, rezistent ndaj solventëve. 

 Ndërfaqet e komunikimit  minimumi 1  USB; 1 porte LAN per Internet.  

  Deklaratën e  Konformitetit  EU (deklaratë konformiteti i Bashkimit Europian) për aparatin ose 

ekuivalente me të, ISO 9001. 

 Aparati i pajisur me UPS.  

 

  Instalimi dhe trajnimi 

- Aparati duhet instaluar në mënyrë që të jetë gati për tu vënë në punë dhe testim, shoqëruar me 

aksesorë rezervë balonë distilimi 5 copë, cilindër pritës 5 copë, specifik për këtë aparat. 

- Aparati të jetë i shoqëruar me manual përdorimi origjinal (të përmbajë në të pjesët e këmbimit 

dhë pjesët e konsumueshme) i cili të jetë i noterizuar i përkthyer në shqip, edhe në format 

elektronik. 

      -    Trajnimi duhet të përfshijë vënien në punë, instruksion si të operohet me të,    

            kontrolli i kalibrimit, informacion për mirëmbajtjen dhe për zgjidhjen e     

            problemeve të mundshme nga ana e përdoruesit. 

      -    Trajnimi duhet të përfshijë analizimin e mostrave të kontrollit  (materiale        

            referuese të çertifikuar të sjella bashkë me pajisjen, CRM gazoil dhe benzinë) si   

            dhe analizimin e mostrave reale, gazoil, benzinë dhe solvent.  

-  Personi trajnues të jetë i pajisur me çertifikatë trajnimi per këtë aparat nga kompania prodhuese. 

-  Periudha e trajnimit 3 ditë. 

-  Personat e trajnuar të pajisen me certificate trajnimi në përfundim të tij. 

- Aparati të jetë i kalibruar, shoqëruar me dëshmi (çertifikatë kalibrimi) 

 

Kriteret teknike e profesionale të operatorëve 

- Operatori duhet të paraqesë katalog ose broshurë me të dhënat teknike për pajisjen e ofruar. Në 

katalog, të markohet në mënyrë të qartë dhe të dallueshme secila nga pajisjet që oferton sipas 

modelit të deklaruar si dhe të markohen specifikimet përkatëse sipas të dhënave në DST. 

- Të ketë kontrata të ngjashme. 

Grafiku i shërbimit të produktit. 

- Garancia: Minimumi 12 muaj nga dita e vёnies nё punё. 

Shënim: Për çdo çertifikatë, standard, markë, emër i veçantë, patentë, vizatim ose tip, origjinë 

specifike, prodhues ose sipërmarrës të përmendur më lart, pranohet edhe ekuivalenti i tyre. 

 

Argumentimi: Specifikimet teknke janë hartuar dhe miratuar nga autoriteti kontraktor përfitues 

Drejtoria e Përgjithshme e Doganave, nga pikëpamja teknike, ekonomike dhe funksionale, në 

përputhje me nenin 36 të ligjin nr.162/2020 “Për Prokurimin Publik”, i ndryshuar si dhe nenin 40 të 

VKM nr. 285, datë 19.05.2021 “Për miratimin e rregullave të prokurimit publik”, i ndryshuar. 

Specifikimet teknike janë hartuar për pajisjen e distilatorit nga struktura e posaçme e ngritur pranë 

autoritetit kontraktor përfitues duke argumentuar mbi parametrat dhe standardet që duhet të plotësojë 

kjo pajisje, me qëllim performimin e testeve dhe distilimeve të sakta. 

 

NJËSIA E PROKURIMIT 

